ՀԻՄՆԱՎՈՐՈՒՄ
 «Հայաստանի Հանրապետության կառավարության  2011 թվականի փետրվարի 17-ի նիստի N 6 արձանագրային որոշման մեջ փոփոխություն կատարելու մասին»  Հայաստանի Հանրապետության կառավարության արձանագրային որոշման նախագծի վերաբերյալ
Նախագծի ընդունման անհրաժեշտությունը  բխում է ՀՀ վարչապետի մոտ 2013  թվականի հունվարի 25-ին կայացած` ՀՀ առողջապահության նախարարության 2012 թվականի միջոցառումների ծրագրի կատարողականի գնահատականի, ՀՀ կառավարության գործունեության միջոցառումների ծրագրերի հաշվետվությունների մասին N 14.7/[144300]-13 արձանագրության 3-րդ կետի 2)-րդ ենթակետի հանձնարարականից` «Հայաստանի Հանրապետությունում միկրոտարրերով և վիտամիններով ցորենի ալյուրի հարստացման հայեցակարգին և հայեցակարգի կատարումն ապահովող միջոցառումների ցանկին հավանություն տալու մասին» ՀՀ կառավարության 2011 թվականի փետրվարի 17-ի նիստի N 6 արձանագրային որոշմամբ հաստատված միջոցառումների  ցանկն ու ժամանակացույցը Հայաստանի Հանրապետության կառավարություն ներկայացնելու ժամկետները վերանայելու վերաբերյալ, ինչպես նաև Հայաստանի Հանրապետության կառավարության 2013 թվականի հունվարի 10-ի «Հայաստանի Հանրապետության կառավարության 2013 թվականի գործունեության միջոցառումների ծրագիրը և գերակա խնդիրները հաստատելու մասին» N 70-Ն որոշման 1-ին հավելվածի 49-րդ կետով նախատեսված` «Ցորենի այլյուրի հարստացման մասին» օրենքի նախագիծը ՀՀ Կառավարություն ներկայացնելու վերաբերյալ միջոցառման ժամկետին համապատասխանեցնելու անհրաժեշտությունից: Ներկայացված նախագծում փոփոխությունները կատարվել են հաշվի է առնելով այն հանգամանքը, որ Հայաստանի Հանրապետությունում միկրոտարրերով և վիտամիններով ցորենի ալյուրի հարստացման հայեցակարգով նախատեսված մի  շարք միջոցառումներ կարող են իրականացվել միայն օրենքի ընդունումից հետո, որը Հայաստանի Հանրապետության կառավարության քննարկման է ներկայացվելու 2013 թվականի օգոստոսին` համաձայն ՀՀ կառավարության 2013 թվականի միջոցառումների ծրագրի:
ՏԵՂԵԿԱՆՔ
Իրավական ակտն ընդունելու կապակցությամբ պետական բյուջեում ծախսերի կամ եկամուտների փոփոխման վերաբերյալ  
Հայաստանի Հանրապետության կառավարության   2011 թվականի փետրվարի               17-ի նիստի N 6 արձանագրային որոշման մեջ փոփոխություն կատարելու մասին» Հայաստանի Հանրապետության կառավարության արձանագրային որոշման նախագծի ընդունմամբ պետական բյուջե ծախսային մասում ավելացումներ չեն սպասվում:
ՏԵՂԵԿԱՆՔ
Իրավական ակտերում փոփոխություններ կատարելու

անհրաժեշտության մասին

Հայաստանի Հանրապետության կառավարության   2011 թվականի փետրվարի 17-ի նիստի N 6 արձանագրային որոշման մեջ փոփոխություն կատարելու մասին» Հայաստանի Հանրապետության կառավարության արձանագրային որոշման նախագծի ընդունման կապակցությամբ այլ իրավական ակտերում փոփոխություններ կատարելու անհրաժեշտություն չի առաջանում:

